
				Halaman ini tervalidasi



MENGOESOET ITOE SOEMBER.








sebab aken orang mendapet taoe dan .djadi kamêkmêk boeat iapoenja kabesaran jang tida berwates, melebihi dari apa jang manoesia sanggoep pikir atawa bajangken. 

Kadjedjekannja Boemi poen begitoe djoega. Iapoenja tetep berpoeteran dengen rapih, setia
dan menoeroet djam dan sa'at jang tentoe di sapoeter matahari, dan djoega dari sifatnja segala benda dalem ini boemi jang mengambil tempat djedjek satoe samalaen, membikin ia bisa tahan begitoe lama. Djikaloe ia menjelisir sedikit sadja dari djalanannja jang pasti di sapoeter matahari, nistjaja ka'ada'an hawa oedara dan moesim aken berobah, itoe tenaga tarik-menarik djadi kalang-kaboet dan boleh djadi ia kena toebroek laen benda alam jang bikin ia antjoer mendjadi deboe. Maka Boemi poenja kadjedjekan, jang kabanjakan orang tida taro perhatian kerna tida menjolok mata, djoestroe itoelah jang bikin ia tinggal kekel boeat sakean lama.


Dalem kalangan kabatinan soedah lama dia koe bahoea rohani ada bersifat kekel atawa sedikitnja poen lebih kekel dari djasmani. Di banjak bagian dalem doenia ada terdapet tempat-tempat, padang-padang pasir, poelo-poelo atawa poen laoetan-laoetan, jang boleh dibilang kosong sama sekalih, tida ada pendoedoeknja, tida perna dikoendjoengi oleh manoesia atawa oleh kapal-kapal. Tapi sabaliknja tida ada satoe tempat, biarpoen bagimana sêrêm dan soenji, dimana orang bisa bilang disitoe tida ada roh roh, atawa lelemboet, penoenggoe, bidadari, djin, setan, siloeman dan sabaginja. Malah menoeroet anggepan oemoem, lebih soenji itoe daerah ada lebih banjak ditempati oleh itoe

